
Daengngoenz doek daengz buengbangh bya,
fwjhaemh cawj baenz gaiq dem gaiq fwjhoengz, gij
gingjsaek Mbanjnazlaeng couh gyaqciq lo. Doengh
ganranz sangsang daemqdaemq cap youq buenq—
bangh bya haenx, miz fwj saek hoengzhenj ingjciuq
le, yienghsiengq yienh ndaej mboep doed gig miz
laebdaej; lajfaex godau mbinyegyeg haenx, miz bang
ndang nem
menhmenh byaij gvaqdaeuj. Vehmienh vueddoengh
lo, gij gingjsaek cat miz ndithaemh haenx baez yap
baez yap rongh. Gij hoenzoenq cauq coemh
fwnzmbaeq hazhawq haenx yaengyaeng swng hwnj—
mbwn, hoeng swng mbouj ndaej geijlai sang, couh
deng rumzbya ci at roengzdaeuj, hopheux youq
gwnzlaj ganranz, ndaw fwj, ndaw mok, lumj miz lumj
mbouj miz, daengx aen mbanj lumjnaeuz youq ndaw
diegsien neil.

Cigizbuj ok caet bet aen roet le, cij benz gvaq
diuz roenmbanj gumzgamx ngutngeuj neix, lumj
cuengq roengz rapnaek nei, youq laj godau gaca sing
ndeu sawqmwh sab dingz roengzdaeuj. Gyaeujien
bouxhaici bak gamz haenx gaenq deng haeb goeng
lo, diugqnangnang youq henz naengbak.

Bouxnaenghci dwg goenghak ndeu—Dingqnyi
naeuz beij yienhcangj cungj lij sang buenq gaep,
mboujnex, vwnzva gizcangj baenzlawz haengj buenx
de daeuj aen mbanj duzma cungj mbouj okhaex
daengz haenx daeuj? Hujheiq, hoeng mbouj gamj
ndaq meh, gyaeujien bouxhaici couh deng souhcoih
lo. Caen mbouj roxyiuj, bouxhak daiq fouq gingqda
lumj daejbingz bizciuj neix, cuengq aen sahfaz ung
sengjsingz mbouj naengh, roenhung mbouj byaij,
daengx ndang nem rim hanh faenx ndonj haeuj gok
bya neix daeuj, siengj gijmaz ha? Vunzloith dwg
duzgvaiq, gak miz gak gvaiq siengjfap, mbouj
fuengbienh loh hawj bouxwnq rox.

“Ra sien.” Sengj vwnzvadingh fucucangj Leij
Yinh menhmenh danz loenq gij daeuh’ ien gwnz
fwngz, riunyumnyum doiq yienh vwnzvagiz fugiz—
cang] Laujvangz “Liuz
{Lousizmingz) naeuz, bya mbouj itdingh sang, miz
bouxsien couh lingz, raemx mbouj itdingh laeg, miz
duzlungz couh okmingz. Gawq gwzyenz neix, yungh
youq Mbanjnazlaeng mbouj gvagbouh saek di ya!”
Gangj gawq vah neix seiz, gij biujeingz fajnaj de
ungswnh doenghvunz, ngvehda daeuq gvaq benqg
gingqda, cuengq ok cungj ronghcingx caeuq bingz—

vaiz ndeu gwnz rim naezndaek

naeuz, Yizsiz ndaw

-

seiz. mbouj doxdoengz he. De haengjdingh dwg
fatyienh “diegsien” lo! Miz di saeh caen geizgiuj,
bouxvunz miz fukfaenh haenx cijndaej yawjraen,
cijndaej roxnyinh daengz.

Heux gvaq aen daemzbya vaiz gyuek boengz
ndeu, hamj gvaq diuz mieng haeu raemx uqlah
laecoco ndeu, ndonj gvaq benq reihbyaek ngamq
rwed gvaq haexnyouh haenx, couh daengz ganranz
mbieng niuj ndeu. Fucucang] sug roen raixcaix,
mbouj yungh cam vunz, mbouj yungh ngeizvaeg,
cigsoh byaij mbaek maxdaeuz, hwnjbae daengz
ganranz. Ndaw ranz amq raixcaix, beij mwngz siengj
haenx cungj lij amq. Rongzgyau rag gaq youq gwnz
canghaeux gaeuq; go faexcin ndeu, daj lajdaej
ganranz did hwnjdaeuj, ndonj mboengq benjlaeuz,
cengq vaih dingjvax cig coh gwnzmbwn, nyod’ oiq
faexcin singjsien youh oiqunq maj youq cungqgyang
ganranz. Mbouj lumj ganranz bingzseiz vunzyouq,
dauqgfanj lumj gamj sien dienh sien, youq ndaw
gaeb’iq yo miz fouzsoq geizgiuj.

Gwnz congz depgaenh bangxciengz haenx,
ngeng ninz goenglaux ndeu, byom, caemhcaiq reuq,
lumj mbaenq nyaqoij deng caq dangz nei. Raen miz
vunz daeuj le, genfwngz lumj ragfaex haenx
menhmenh yaengx baenz yiengh cikgoz, lienz da
lienz ndaeng lumj yungh fwngz baez mad nei, dekhai
bak riuhehe. Ndaw bak cij miz diuz heuj ndeu, lumj
gaiq ringamj cap youq gamjfouzdaej nei, sing riu daj
ndaw gamjfouzdaej nyoengx okdaeuj, caeuq ringamj
doxbungq le, bienq ndaej gyahep. Vunz dinggnyi le,
roxnyinh geq, roxnyinh laux, youh roxnyinh fouz
naihhoz, bakaek deng ciuhvunz gij doxgaiq neix
naenx ndaej naekngwgngwg, caemdegdeg, youh
soemjsatsat.

“Bohcaet, gou daeuj lo.” Leij Yinh gaenjgip
naengh daengz henzcongz, henzcongz youh ngaeuz
youh youz, mbouj rox cat gvaq geijlai aen caekhaex

caeuq baengzliuh lo, seizneix, youh catngad
henzbien diuz vaq bailizswh cucangj lo.
Goenglaux deng heuhguh Bohcaet haenx

cengghai buemxda, ngveihda henjhomz haenx ringx
cienq geij baez, mbouj guhsing. Leij Yinh daj
ndaw daehriuj
“Dacenzmwnz” iencaij, song bingz laeuj gwnz
sanghbyauh veh miz duzguk haenx, aen mauhyungz
ndaem ndeu. Gij heiqfaenh gvaiq aen gamjdienh
haenx lumjnaeuz doiq gyae nei, Leij Yinh caeuq
Bohcaet seiq da doxmuengh. Bohcaet lij mbouj
naengh  hwnjdaeuj, gyaeuj, youh
ngaekngaek gyaeuj, youh mbouj ok saek di singyaem
lo.

Leij Yinh oet doengz ien haeuj congh bak
Bohcaet bae, diqfeiz diemj dawz le, bonjfaenh hix
diemj dawz diuz ien ndeu. Caj hoenzien heux youq
bakcongz baenz benq seiz, Leij Yinh cij depgaenh
henz rwz Bohcaet hemq naeuz: “Hot fwenraez haenx
ne? Mwngz caeuq gou gangj gvaq hot fwenraez
(Fwen Geizdoengz) ndaej eu sam ngoenz sam hwnz
haenx ne? Bohcaet, Bohcaet, mwngz eu ya, caiq
mbouj eu, daiq bae ndaw guencaiz gwnzbiengz couh
mbouj caiq miz dem lo!” Hoeng Bohcaet ne, dujrwz
baez saenq, ajaj conghbak, ndaemlaeg ndaemlaeg
mbouj miz saek di singyaem.

Ciengjgouq Fwencuengh yizcanj,
naekna.
souhluzgih miz seiq aen lahbah haenx daeuj, baez
naenx aenqgienh, swzdai cienq ndaej yiengjswsw,
daengcijsi ronghyapyap, yienhdaihvaq dengi sezbei
hawj aen ganranz laepamq neix daiq daeuj senggei,
daiq daeuj seizdaihgamj.

“Fwen ma?” Bohcaet haizok buenq gawqvah,
youh ww aa yaep ndeu, ngauzngauz gyaeuj, fonj baez
ndang ndeu, couh laep da hwnjdaeuj lo.

Magmuengh lumjnaeuz gat lo. Sojmiz youh
doiqma daengz dieggyaiq gamj laeg faex gvaiq
yienghhaenx. Rumz, daj lajdin geh benjlaeuz gueng
hwnjdaeuj, yaemsisi. (1)

